
N'avie eun cou eun ratte que I'e pass6 dézo la cllenda é s'é étracha la pi.

Adon I'e all6 eun tchi lo cordagni é la de-léi :

« Cordagni, cordagni, si pass6é dézo la cllenda é me si étracha la pi ; te pou-teu me remendé la
pi? ».

« Oue, mon pégno ratte ! Mi n’i fata de la seya pe te remendé la pi. Te déi allé avoui lo poue
demandé tchica de seya ».

Adon lo ratte I’e parti pe allé eun tchi lo poue.

« Poué poue, pou-teu me bailli tchica de séya ? Me porto pi la séya ou cordagni é lo cordagni me
remende pi la pi que me si étracha eun passen dézo la cllenda ! ».

« Bien cheur, mon pégno ratte ! Mi n’i fata de tchica de faéna pe possei te bailli la seya. Te déi allé
avoui lo meleun-i demandé la faena ».

Adon lo ratte partéi é va canque ou moleun.

« Meleun-i, meleun-i, pou-teu me bailli tchica de faéna ? Me porto pi la faéna ou poué, lo poue me
baille pi la séya, me porto pi la séya ou cordagni é lo cordagni me remende pi la pi que me s’i
étracha eun passen dézo la cllenda ! ».

« Oue, mon pégno ratte ! Mi me n’i fata dou gran pe possei féye la faéna é te la bailli. Te déi allé
avoul lo tsan lei demandé tchica de gran ».

Adon lo ratte partéi é va eun tchi lo tsan.

« Tsan, tsan, pou-teu me bailli tchica de gran ? Me porto pi lo gran ou meleun-i, lo meleun-i me
baille pi tchica de faéna, me porto pi la faéna ou poué, lo pouée me baille pi la séya, me porto pi la
seya ou cordagni ¢ lo cordagni me remende pi la pi que n’i étracha eun passen dézo la cllenda ! ».

« Oue, mon pégno ratte ! Mi me n’i fata de tchica de dreudze pe féye creitre lo gran é te lo bailli. Te
déi allé avoui la vatse lei demandé de dreudze ».

Adon lo ratte, dza tchica lagna, partéi pe allé ou bou eun tchi la vatse.

« Vatse, vatse, pou-teu me bailli tchica de dreudze ? Mé porto pi la dreudze ou tsan, lo tsan me
baille pi lo gran, me porto pi lo gran ou meleun-i, lo meleun-1 me baille pi tchica de faéna, me
porto pi la faéna ou poue, lo poue me baille pi la seéya, me porto pi la seya ou cordagni é lo cordagni
me remende pi la pi que n’i étracha eun passén dézo la cllenda ! ».

« Bién cheur, mon pégno ratte ! Mi me n’i fata de tchica de fen pe possei te bailli la dreudze. Te déi
allé avoui lo pro lei demandé de fen ».

Adon lo ratte, dza tchica pi lagna, partéi é va ou pro.

« Pro, pro, pou-teu me bailli tchica de fen ? Me porto pi lo fen a la vatse, la vatse me baille pi tchica
de dreudze, mé porto pi la dreudze ou tsan, lo tsan me baille pi lo gran, mé porto pi lo gran ou
meleun-i, lo meleun-i me baille pi tchica de faéna, mé porto pi la faéna ou poue, lo poue me baille
pi la séya, mé porto pi la séya ou cordagni é lo cordagni me remende pi la pi que n’i étracha eun
passen dézo la cllenda ! ».

Padze 1



ey e

g * 0y z
@ 2 WEBE 0y
X3 «f'/é BHIS
Région Autonome ‘ ~
1 lei
(0) gna €1

Regione Autonoma

Assessorat de I'Education
et de la Culture
Assessorato Istruzione

e Cultura

« Bién cheur mon pégno ratte ! Mi me n’i fata de tchica d’éve pe féye créitre ’erba. Te déi allé
avoul lo ru leéi demandé tchica d’éve ».

Adon lo ratte, todzor pi lagna, partéi é va ou ru.

« Ru, ru, pou-teu me bailli tchica d’éve ? Me porto pi I’éve ou pro, lo pro me baille pi lo fen, me
porto pi lo fen a la vatse, la vatse me baille pi tchica de dreudze, me porto pi la dreudze ou tsan,
lo tsan me baille pi lo gran, me porto pi lo gran ou meleun-i, lo meleun-i me baille pi tchica de
faéna, me porto pi la faéna ou poue, lo poué me baille pi la seya, me porto pi la seéya ou cordagni
é lo cordagni me remende pi la pi que n’i étracha eun passen dézo la cllenda ! ».

Adon lo ru baille I’éve ou pégno ratte, lo ratte porte I’éve ou pro ;

lo pro léi baille lo fen, lo ratte porte lo fen a la vatse ;

la vatse léi baille la dreudze, lo ratte porte la dreudze ou tsan ;

lo tsan 1¢i baille lo gran, lo ratte porte lo gran i meleun-i ;

lo meleun-i léi baille la faeéna, lo ratte porte la faéna ou poue ;

lo poue léi baille la seya € lo ratte porte la seya ou cordagni que lei remende la pi que I'a étracha
eun passen dézo la cllenda !

